5 TAIGHEAN-SOLAIS

1. Coimhead air mapa
agus lorg na priomh
thaighean-solais
timcheall oirthir na
h-Alba.

2. Deéan rannsachadh air
Call nan Eilean Flannach
agus sgriobh aithisg
paipear-naidheachd air
a’ chuspair.

3. Sgriobh stoiridh,
steidhichte air taigh-
solais.

Dealbhaich siostam-
rabhaidh a dh’fhaodadh
a bhith air a chleachdadh
san latha an diugh, airson

bataichean a chumail air
falbh bho chladaichean

Chaidh a’ chiad taigh-solais ann an Alba a
thogail air Eilean Mhaigh ann an Linne Foirthe,
ann am meadhan na 17mh linn, agus b’ e
teine guail a bha ga chumail a” dol. Bhon uair
sin, chaidh na ceudan de sholais a chur mu
thimcheall oirthir na h Alba airson maraichean
a threorachadh tro uisgeachan cunnartach.
Chaidh Bord nan Taighean-solais mu Thuath
a steidheachadh ann an 1798 agus tha e a-nis
a’ ruith 206 taigh-solais, comhla ri putaichean,
ledis-mhara is steiseanan eile.

Tha eachdraidh inntinneach aig Bord nan
Taighean-solais mu Thuath (BTT). Bha an
teaghlach Stevenson ainmeil marinnleadairean
agus b’ iadsan a dhealbhaich na taighean-
solais thairis air ceithir ginealaichean. Thoisich
an obair seo le Tomas Mac a’ Ghobhainn, agus
b" ann airsan a bha an t-uallach airson a" chiad
taigh-solais le BTT aig Rubha a’ Chinn-aird ann
an 1787. An ceann deich bliadhna, bha a leas-
mhac, Raibeart Stevenson, a’ togail thaighean-
solais comhla ris. B e innleadair ainmeil a
bh” ann an Raibeart Stevenson, a thog co-
dhiu 15 de na priomh thaighean-solais agus a
dh’'innlich solais a dheigheadh air agus dheth.
Bha e cuideachd an sas ann a bhith a’ togail
rathaidean-iarainn agus dhrochaidean. Lean
cuid de mhic agus de dh'oghaichean e dhan
dreuchd, a’ dealbhachadh thaighean-solais do
BTT gu 1938. Chaidh a" chuid as motha de na
taighean-solais eireachdail a chithear ann an
Alba a thogail leis an teaghlach Stevenson.

B’ e an sgriobhadair, Raibeart Louis Stevenson,
fear eile dhen teaghlach ainmeil seo. B" esan
ogha an innleadair, Robert Stevenson. Bhiodh
e a’ siubhal comhla ri a theaghlach gu iomadh
taigh-solaisiomallach,agusthatharagradhgun
do bhrosnaich na cuairtean seo leabhraichean
a leithid Kidnapped agus Treasure Island. Bha e
air leth moiteil as a theaghlach, agus sgriobh e:

“'S gann gu bheil solas-mara eadar Eilean
Mhanainn agus Bearaig a Tuath nach do
dhealbhaich aon de mo chairdean. Tha Taigh-

solais Bell Rock na chuimhneachan air mo
sheanair; An Sgeir Mhor air brathair m" athar;
agus nuair a thig na solais air mu chladaichean
Shealtainn, tha moit orm a’ smaoineachadh gu
bheil iad a’ dearrsadh gu soilleir air saillibh

| sar-ghineachas m" athar.”

NA H-€iILEANAN FLANNACH

Chaidh aon de na taighean-solais as ainmeile
- no as mi-chlititiche - ann an Alba a
dhealbhachadh le Daibhidh Ailean Stevenson
annan 1899. B’ e seo solas nan Eilean Flannach,
air an Eilean Mhor. Chan eil duine a’ fuireach
air na seachd eileanan creagach seo, a tha nan
laighe gu h-iomallach anns a" Chuan Siar, mu
fhichead mile an iar air Eilean Leodhais. Ann an
1900, choisinn an t-aite droch chliu seach gun
do chailleadh an trituir oifigear a bha an urra ris
an t-solas, gun fhios aig duine de a dh’eirich
dhaibh. Chun an latha an-diugh, tha beachdan
de gach seorsa ann mu na thachair.

Anns na laithean sin, bhiodh an luchd-obrach
a’ fuireach air an taigh-sholais airson grunn
sheachdainean. B" e Seumas Ducat am priomh
oifigear air na h-Eileanan Flannach aig an am,
agus b’ e Tomas Marshall a bha na neach-
cuideachaidh. Bha Domhnall MacArtair - a
bhiodhannan-drasta’s a-rithist - comhla riutha
anaite cuideiginabhabochd. B annairan 26mh
Dubhlachd a fhuaireadh a-mach nach robh
sgeul orra, nuair a rainig am bata an Hesperus.
B" ise soitheach a bhiodh a’ frithealadh nan
taighean-solais, agus nuair a chaidh na bh’

innte air tir, thuig iad sa bhad gun robh rudeigin
cearr. Cha robh sgeul air duine agus cha deach
cail a sgriobhadh anns an leabhar-aithris bhon
15mh Dubhlachd. Cho-dhuin rannsachadh gun
deach an sguabadh a-mach gu muir le tonn mor
a thainig orra gun fhiosta.

Ann an 1912, rinn Wilfrid Wilson Gibson,
Flannan Isle, pios bardachd a tha ainmeil chun
an latha an-diugh. Tha cuid dhen bheachd gur
e na chuir e dhan bhardachd - agus nach robh
buileach fior - a dh’fhag uimhir de dhaoine
air am beo-ghlacadh leis an stoiridh agus
a bhrosnaich a leithid de bheachdan mu na
thachair, feadhainn dhiubh a" buntainn ri co-
fheall. Tha an naidheachd annasach seo air a
bhith ann an iomadh sgeulachd is oran, agus
tha e air fiu 's nochdadh ann an geamannan
bhidio agus opara.

Squir na sgiobaidhean a” dol dha na h-Eileanan
Flannach ann an 1971, nuair a rinn iad an solas
fein-obrachail, mar iomadh taigh-solais eile air
feadh an duthcha. Tha a h-uile gin de phriomh
thaighean-solais BTT mar seo bho 1998.

Chaidh Taigh-sholais Chordouan a thogail
ann an Gironde air taobh siar na Frainge.

1635 1699

Taigh-solais Eddystone air a
thogail far oirthir iar-dheas
Shasainn. B’ e seo @’ chiad
taigh-solais a muigh anns a’
chuan.

A’ chiad iomradh air taigh-solais
Albannach, air a thogail air Eilean
Mhaigh ann an Linne Foirthe air
taobh sear na duthcha.

